
Sarajevo, juli 2022. 



Na osnovu članova 25. stav ( 8) i 39. stav (2) Zakona o prostornom uređenju (“Službene 

novine Kantona Sarajevo”, broj 24/17 i 1/18), te članova 19. i 28. . Statuta Općine Ilidža 

Sarajevo - Prečišćeni tekst („Službene novine Kantona Sarajevo“, broj 33/10- prećišćen tekst, 

18/16), Općinsko vijeće Općine Ilidža, na redovnoj  sjednici održanoj dana ……………… 

godine, donijelo 

 
                                               

 

ODLUKA  O USVAJANJU  

IZMJENA I DOPUNA REGULACIONOG PLANA  

„STARI STUP“ 
- za poslovni objekat, na lokaciji u ulici Joze Penave 

 /Skraćeni postupak/ 

 

      Član 1. 

Usvajaju se Izmjene i dopune Regulacionog plana „Stari Stup“ - - za poslovni objekat, na 

lokaciji u ulici Joze Penave (u daljem tekstu: Plan) po skraćenom postupku. 

 

      Član 2. 

Plan se sastoji od tekstualnog i grafičkog dijela. 

 

Tekstualni dio sadrži: 

- Tekstualno obrazloženje Izmjena i dopuna Plana 

- Odluku o provođenju Plana 

- Odluku o usvajanju Plana 

 

Grafički dio sadrži: 

- Urbanizam prezentiran na odgovarajućem broju tematskih karata 

- Analitičku obradu građevinskih parcela 

- Idejno rješenje saobraćaja 

- Idejno rješenje energetike 

- Idejno rješenje elektroenergetike  

- Idejno rješenje snabdijevanja vodom i odvodnje otpadnih i oborinskih voda 

 

 

Član 3. 

Po jedan primjerak ovjerenog elaborata nalazi se na stalnom javnom uvidu i čuva se u Općini 

Ilidža – Služba za prostorno uređenje i Zavodu za planiranje razvoja Kantona Sarajevo. 

 

 

      Član 4. 

Ova Odluka stupa na snagu osmog dana od dana objavljivanja u „Službenim novinama 

Kantona Sarajevo“.           

 

                                                                                                                      Predsjedavajući

          Općinskog vijeća   

    

Broj:                                                                       Tarik Stambolić, magistar poslovnog prava 

Datum: 



 

OBRAZLOŽENJE 

 

Pravni osnov 

Članom 25. stav (8), Zakona o prostornom uređenju KS ( “Službene novine KS” broj 24/17 i 

1/18) propisano je da regulacione planove za područje općine izvan teritorije Grada Sarajeva 

donosi općindko vijeće.  

Članom 39. stav (2) Zakona o prostornom uređenju KS propisano ja da se izmjena i dopuna 

plana  prostornog uređenja vrši po postupku za donošenje plana, a izuzetno se može vršiti po 

skraćenom postupku ako se izmjenom i dopunom plana bitno ne mijenja osnovni koncept 

plana, što je činjenica u konkretnom slučaju. 

Članom 19. Statuta Općine Ilidža Sarajevo („Službene novine Kantona Sarajevo“, broj 33/10 

- Prečišćeni tekst, 18/16), propisano je da Općina vodi urbanističko-stambenu politiku od 

značaja za Općinu i njen razvoj. 

Članom 28. Statuta Općine Ilidža Sarajevo („Službene novine Kantona Sarajevo“, broj 33/10 

- Prečišćeni tekst, 18/16), propisano je da Općinskog vijeće priprema i donosi odluke, druge 

propise i opće akte i daje njihovo tumačenje, te između drugih pobrojanih nadležnosti člana 

28., donosi provedbeno plansku dokumentaciju i druge akte iz oblasti prostornog uređenja u 

skladu sa zakonom. 

 

Planski osnov 

Planski osnov za donošenje ove Odluke je Prostorni plan Kantona Sarajevo za period od 

2003. do 2023. godine („Službene novine Kantona Sarajevo broj 26/06, 4/11, 22/17), 

Urbanistički plan Grada Sarajeva za urbano područje Sarajevo (Stari Grad, Centar, Novo 

Sarajevo, Novi Grad, Ilidža i Vogošća) za period od 1986 do 2015. („Službene novine grada 

Sarajeva broj 05/99-Prečišćeni tekst, 4/02 i 37/14) i Regulacioni plan „Stari Stup“ („Službene 

novine Kantona Sarajevo“ broj 29/06, 23/12, 12/13 i 13/17). 

 

 

 

 

 

 

 



ZAVOD ZA PLANIRANJE RAZVOJA PRIJEDLOG 

          KANTONA SARAJEVO 

 

 

                                                                                                                        

 

 

 

 

 

                                                                                              

 

 

 

 

 

 

 

 

 

IZMJENE I DOPUNE  

REGULACIONOG PLANA 

''STARI STUP“ 
- za poslovni objekat, na lokaciji u ulici Joze Penave 

(Skraćeni postupak) 

  Faruk Muharemović, Mr.dipl.ing.arh. 

 

 

 

 

Sarajevo, juli 2022. godine 



NOSILAC PRIPREME PLANA:                NAČELNIK OPĆINE ILIDŽA 

 

 

NOSILAC IZRADE PLANA:                     ZAVOD ZA PLANIRANJE  RAZVOJA 

                                                                        KANTONA SARAJEVO 

 

 

POMOĆNIK DIREKTORA ZA  

DETALJNU PLANSKU  

RADNI TIM:                                                        

 

Geodezija:                                                    Dr.sci. JASMIN TALETOVIC, dipl.ing.geod. 

 

Faza  

Urbanizam:                                                  Dr.sc. MIRZA RUSTEMPAŠIĆ, dipl.ing.arh.                                                                     

 Faza 

Saobraćaj:                                                    ALMIR HERCEGOVAC, dipl.ing.građ. 

                                                                       AIDA BEŠIREVIĆ, dipl.ing.građ. 

Faza 

Snabdijevanje vodom i  

odvodnja otpadnih i oborinskih voda:      SANELA KODŽIĆ, dipl.ing.građ. 

                                                                       ALDIJANA ŠANJTA, MA dipl.ing.građ. 

 

Faza 

Elektroenergetika i                                      ERMIN ŠETA, dipl.ing.el. 

 Faza 

Toplifikacija i gasifikacija                          DINIJA KALJANAC, MA dipl.ing.maš. 

 

 

Analitička obrada parcela:                         ARIJANA ZULČIĆ, geod.tehn.  

1  UVOD 

 

Odluku o pristupanju izradi Izmjena i dopuna Regulacionog plana „Stari Stup („Službene 

novine kantona Sarajevo“ broj 29/06, 23/12, 12/13 i 13/17) – po skraćenom postupku – za 

poslovni objekat na lokaciji, u ulici Joze Penave, donijelo je Općinsko vijeće Ilidža, a 

objavljeno u „Službenim novinama Kantona Sarajevo“ broj 06/22. 

 

 

2  GRANICA I POVRŠINA OBUHVATA 

 

Granica obuhvata Izmjena i dopuna Plana je vlasnička parcela k.č. 890/2 K.O. Stup. 

 

Površina obuhvata iznosi 847 m2. 

 

 

3  IZVOD IZ REGULACIONOG PLANA „STARI STUP“ 

     („Službene novine kantona Sarajevo“ broj 29/06, 23/12, 12/13 i 13/17) 

 

Zbog izuzetno značajnog položaja u gradskoj strukturi, urbano uređenje prostora, je 

zahtijevalo unošenje polifunkcionalnih sadržaja, u cilju formiranja slike grada, stvaranja 

uličnih platana, obezbjeđenje funkcija i sadržaja primjerenijih gradskoj matrici. U tom 

kontekstu uz saobraćajnice u longitudinalnom i transverzalnom smislu smještaju se stambeno 

poslovni i poslovni kapaciteti, kao i sadržaji društvene infrastrukture. 

Koncept prostorne organizacije prostora razmatranog ovim Planom zasnovan je na  

postavkama: 

 

− posebna pažnja posvećena je ostvarenju kontinuiteta cjeline, prateći urbanističku 

koncepciju susjedstva. 

− potrebe i uvjete date u okviru Odluke o provođenju Urbanističkog plana Grada Sarajeva     

za period 1986.-2015.g, 

− zatečeno stanje izgrađenosti i opremljenosti prostora, 

− prednost i ograničenja kao posljedice prirodnih uslova koji determinišu prostor, 

− stvaranje uslova za legalizaciju bespravno izgrađenih objekata, 

− neophodnost opremanja područja saobraćajnom, komunalnom i društvenom      

infrastrukturom, 

− osnovni prostorni koncept ostvaren je u kontinuitetu izgradnje planiranih objekata koji 

se smjenjuju, dopunjuju i usmjeravaju kretanje u prostoru. 

− uz transverzale i Bulevar Meše Selimovića, smješteni su atraktivni poslovni  i 

stambeno-poslovni objekti, dok su radne i manje atraktivne zone smještene unutar 

obuhvata. 

 

Uređenje područja razmatranja, kako je već navedeno, zbog izuzetno značajnog položaja u 

gradskoj strukturi, zahtijevalo je unošenje polifunkcionalnih sadržaja primjerenih gradskoj 

matrici.  

Od ukupne bruto građevinske površine za  stambeno-poslovne objekte planirano je 69 % 

površine, a za poslovne objekte 31 % površine. 

Na osnovu gore navedenih planiranih površina, planirani broj stanovnika je cca 2000 

stanovnika, što ukupno čini 5 500 stanovnika. 



Nove planirane građevinske parcele date su na način da se vlasniku parcele i objekta daje 

mogućnost kako nove gradnje tako i dogradnje, rekonstrukcije i povećanja gabarita 

maksimalno do zadate građevinske linije, tako da izgradnja ne smije obuhvatiti više od 60% 

ukupne parcele.  

Maksimalna spratnost planiranih objekata se kreće od P+6, koja je određena za objekte uz 

Bulevar Meše Selimovića do P+3, koja je predviđena za stambene objekte. 

 

Ukupne planirane BGP prema namjeni  

 

STAMBENI   PROSTOR                            m2           133 442 

POSLOVNI    SADRŽAJI                          m2                          93 635 

OBJEKTI DRUŠTV. INF.                          m2            44 698 

UKUPNO                                                      m2          271 775 

 

 

4 POSTOJEĆE STANJE 

 

4.1. Prirodni uslovi 

 

−   Ovo područje pripada fluvioakumulacionom tipu reljefa odnosno kategoriji terasno-

akumulacionog reljefa. Ovaj tip reljefa je vrlo uočljiv akumulacioni oblik na ovom 

dijelu Sarajevskog polja između rijeka Miljacke i Dobrinje. 

U morfološkom pogledu predmetna lokacija predstavlja blago zatalasan teren sa 

nagibom terena do 5% što odgovara dobroj vodoocjedljivosti u pravcu Miljacke i 

Dobrinje. Ovaj tip reljefa izgrađen je od aluvijalnih sedimenata u čiji sastav ulaze 

šljunkovi, pijeskovi i ilovače. 

Vertikalna rasčlanjenost reljefa kreće se 497 do 514 m.n.v. 

                                                   

−   Prostor Stupa je izdvojen pod 7 o MCS skale, ali imajući u vidu mikro uslove ovog 

područja   koji  su   nešto nepovoljniji od datih srednjih uslova treba računati na prirast 

seizmičkog intenziteta od 1 o iste skale u odnosu na osnovni stepen. 

Prema tome pri aseizmičkom projektovanju treba računati na seizmičnost od 8 o MCS 

skale. 

 

−   Na osnovu kriterija za kategorizaciju prema stepenu stabilnosti terena ovaj prostor je 

svrstan u kategoriju stabilnih terena. 

 

4.2. Stvoreni uslovi     

 

Granica obuhvata Izmjena i dopuna RP „Stari Stup“ – za poslovni objekat na lokaciji u ulici 

Joze Penave, odnosi se na poslovni objekat u okviru vlasničke parcele k.č. 890/2 K.O. Stup.  

Spratnost i bonitet objekata detaljno je definisan kroz grafički prilog br. 03: Postojeće stanje: 

namjena, spratnost i kategorija postojećih objekata. 

 

 

5 KONCEPT PROSTORNE ORGANIZACIJE  

 

Unutar posmatranog područja obuhvata (vlasnička parcela k.č. 890/2 K.O. Stup), izgrađen je 

poslovni objekat spratnosti SP7 i BGP 6413 m2. Tlocrtna površina suterena i prizemlja iznosi 



587 m2, tlocrtna površina od prve do šeste etaže (P1-P6) iznosi 747 m2, dok je sedma etaža 

povučena i njena površina iznosi 635 m2. Površina vlasničke parcele iznosi 847 m2.  

Shodno smjernicama Odluke o pristupanju izradi Izmjena i dopuna Regulacionog plana „ 

Stari Stup“ („Službene novine KS“ broj 6/22), izgrađeni objekat, na navedenoj vlasničkoj 

parceli, tretira se kao postojeće stanje. 

 

Izmjene i dopune Plana su urađene prema Idejnom projektu izvedenog stanja, urađenom od 

strane „Hadžiabdić“ - projektovanje inžinjering konsalting  d.o.o. Sarajevo, a odobrenom od 

strane Općine Ilidža. 

 

 

6  SAOBRAĆAJNA I KOMUNALNA INFRASTRUKTURA 

 

6.1. Saobraćajno rješenje 

 

Predmetnom Izmjenom i dopunom Plana ne mijenja se planirani osnovni koncept 

saobraćaja. 

 

Izmjena i dopuna Plana, za fazu saobraćaj, obuhvata: 

 

a.  utvrđivanje mjesta i saobraćajno-tehničkih uslova za kolski pristup na predmetnu 

parcelu,  

b.  usklađivanje horizontalnih, geometrijskih, elemenata saobraćajnog čvora označenog 

sa „T1“ sa stvarnim prostornim mogućnostima.  

 

Ad a.  Detaljno utvrđivanje mjesta i saobraćajno-tehničkih uslova za kolski pristup na 

predmetnu parcelu izvršeno je na osnovu Rješenja broj: 04-23-2905/19 od 14.08.2019. 

godine, izdatog od strane nadležnog upravitelja ulice Joze Penave, Služba za razvoj, 

komunalne poslove i puteve Općine Ilidža, a kojim se utvrđuje pristup na predmetnu parcelu 

iz ulice Joze Penave u skladu sa Glavnim projektom koji je sastavni dio predmetnog Rješenja. 

 

Ad b. Usklađivanje horizontalnih, geometrijskih, elemenata saobraćajnog čvora 

označenog sa „T1“ sa stvarnim prostornim mogućnostima, odnosi se na promjenu veličine 

radijusa zaobljenja desne ivice kolovoza, za desno skretanje iz smjera „V1“ – „T1“ -  „L“ u 

smjer „T1“ – „U1“, uz zadržavanje svih ostalih geometrijskih elemenata.  

Predhodnim planskim rješenjem veličina radijusa je iznosila Rdi=6,0m dok se 

predmetnim Izmjenama i dopunama plana zbog postojeće izgrađenosti prostora predlaže 

Rdi=3,0m. Zbog smanjenja radijusa i postojeće izgrađenosti prostora neophodno je u 

novonastalim uslovima zadržati sigurnost i bezbijednost u odvijanju saobraćaja, 

promjenom/postavljanjem dodatne saobraćajne signalizacijom i opreme ceste (postavljanjem 

znaka „STOP“, horizontalnom saobraćajnom signalizacijom ili ogledalom) ili ako to nije 

dovoljno potrebno je izvršiti promjenu režima u odvijanju saobraćaja na saobraćajnici „T1“ – 

„U1“. 

 

6.2. Hidrotehnika 

 

Snabdijevanje vodom 

U okviru izmjene i dopune Regulacionog plana „Stari Stup“ (skraćeni postupak), u dijelu 

snabdijevanja vodom, izvršeno je premiještanje planiranog voda Ø100mm sa jedne strane 

saobraćajnice na drugu stranu saobraćajnice.  



Predmetna izmjena urbanističkog rješenja, kao ni izmjena planiranog cjevovoda nema 

značajan uticaj na osnovni koncept idejnog rješenja snabdijevanja vodom unutar obuhvata 

usvojenog Regulacionog plana „Stari Stup“, a sva ostala rješenja su ostala ne promjenjena. 

 

Odvodnja i tretman otpadnih voda 

Uvidom u postojeću dokumentaciju evidentirano je da su neka planska rješenja sa aspekta 

odvodnje realizovana, te da predstavljaju postojeće stanje.  

Predmetna izmjena urbanističkog rješenja nema uticaj na osnovni koncept idejnog rješenja 

odvodnje otpadnih i oborinskih voda unutar obuhvata usvojenog Regulacionog plana „Stari 

Stup“. Sva ostala rješenja su ostala ne promjenjena.  

 

 

6.3. Energetika 

 

Planiranim rješenjem toplifikacije-gasifikacije Regulacionog plana „Stari Stup“  predviđeno 

je da svi objekti koriste prirodni gas kao primarni energent. 

Uz predmetni objekat se nalazi postojeći gasovod niskotlačne gasne distributivne mreže 

0,1(0,2)bar GPL 63, te je neophodno zadržati minimalnu dozvoljenu udaljenost ivice cijevi od 

objekta, definisanu Pravilnikom o uslovima za nesmetanu i sigurnu distribuciju prirodnog 

gasa distributivnim gasnim sistemom pritiska do 16 bar („Službene novine Kantona Sarajevo“ 

broj 40/17). 

Izmjene i dopune Regulacionog plana „Stari Stup“ (za poslovni objekat na lokaciji, u ulici 

Joze Penave) ne utiču na integralni koncept generalnog rješenja toplifikacije i gasifikacije, 

datog Regulacionim planom „Stari Stup“ iz 2006.godine. 

Definitivan položaj novih trasa gasovoda, lokalnih priključaka te eventualno novih gasnih 

redukcionih stanica, definirat će se u narednim fazama izrade investiciono-tehničke 

dokumentacije u saradnji sa distributerom prirodnog gasa KJKP Sarajevogas . 

Lokalni odvojci, kućne unutrašnje instalacije i kućni priključci nisu predmet ovog elaborata. 

 

 

6.4. Elektroenergetika 

 

Izmjena i dopuna Regulacionog plana „Stari Stup“ („Službene novine kantona Sarajevo“ broj 

29/06, 23/12, 12/13 i 13/17) – po skraćenom postupku – za poslovni objekat na lokaciji, u 

ulici Joze Penave, ne utiču na promjenu Idejnog rješenja elektroenergetike, koji su sastavni 

dio Regulacionog plana „Stari Stup“,  te nije vršena izmjena i dopuna navedene faze. 

